
ABSTRACT 

An analysis of forensic medical examination materials was conducted in cases of major joint injuries 
resulting from traffic accidents. Injuries were more common among pedestrians and drivers, 
predominantly males aged 18–29 years, and occurred mainly in the second quarter of the year. 
Isolated injuries prevailed, typically in the form of fractures accompanied by contusions or ruptures 
of periarticular soft tissues. In 69 cases (24.7%), the injuries were classified as severe, with 12 of 
them meeting the criterion of life-threatening conditions. 
Keywords: traffic injury, forensic medical examination, damage to large joints.  

СУДЕБНО-МЕДИЦИНСКАЯ ОЦЕНКА ПОВРЕЖДЕНИЙ КРУПНЫХ СУСТАВОВ 

ПРИ ДОРОЖНО-ТРАНСПОРТНЫХ ПРОИСШЕСТВИЯ 
АННОТАЦИЯ  

Проведен анализ материалов судебно-медицинских экспертиз в случаях повреждений 
крупных суставов при транспортной травме. Повреждения чаще возникали у пешеходов и 
водителей, лиц мужского пола в возрасте 18-29 лет, в основном во втором квартале года. 
Преобладала изолированная травма, в виде перелома с ушибом или разрывом околосуставных 
мягких тканей. В 69 случаях (24,7%) повреждения были квалифицированы как тяжкие, из них 
в 12-ти – по критерию опасности для жизни. 
Ключевые слова: транспортная травма, судебно-медицинская экспертиза, повреждения 
крупных суставов. 

ЙЎЛ-ТРАНСПОРТ ҲОДИСАЛАЛАРИДА ЙИРИК БЎҒИМЛАРНИНГ 
ШИКАСТЛАНИШЛАРИНИ СУД-ТИББИЙ БАҲОЛАШ 

АННОТАЦИЯ  
Суд-тиббий экспертиза материаллари бўйича йўл-транспорт ҳодисаларида йирик 
бўғимларнинг жароҳатлари ўрганилган. Шикастланиши кўпроқ пиёда ва ҳайдовчиларда, эркак 
жинсли шахслар 18-29 ёшлилар гуруҳида, асосан йилнинг иккинчи чорагида кузатилади. 
Чекланган травма кўпроқ бўлиб, бўғиматрофи юмшоқ тўқималарнинг лат ейиши ва ёрилиши 
билан суякларнинг синиши куринишида кузатилган. Жабрланганларнинг 69 тасида (24,7%) 
шикастланиш  оғир тан жароҳатлари сифатида баҳоланиб, уларнинг 12 тасида ҳаёт учун 
хавфли мезонидан фойдаланилган.  
Калит сўзлар: транспорт травмаси, суд-тиббий экспертиза, йирик бўғимларнинг шикастлари.  
 
            Мавзунинг долзарблиги. Механик жароҳатлар юзасидан ўтказиладиган суд-тиббий 
экспертизалар таркибида транспорт травмаси ҳолатлари ўзига хос ўрин тутади. Махсус 
адабиётда йўл-транспорт ҳодисаларида етказилган жароҳатларнинг турли жиҳатларига кўп 
тадқиқиотлар бағишланган (В.А. Гусаров ва бшқ., 2016; И.А.Дубровин ва бшқ., 2020;  
А.В.Ковалев ва бшқ., 2020).  Бироқ мазкур ҳодисаларда вужудга келган йирик бўғимларнинг 
шикастланиши масаласи тадқиқотчилар томонидан тизимли равишда ўрганилмаган 
(В.А.Клевно, Н.В.Тарасова, 2017; А.И.Искандаров ва бшқ., 2023). Бўғимлар анатомик 
тузилиши хусусиятлари ҳамда жароҳатларнинг етказилшидаги турли механизмлар ушбу 
ҳолатларда тирик шахсларнинг суд-тиббий экспертизасини ўтказишда жиддий 
қийинчиликларга сабаб бўлади. Бинобарин, бу ўринда  тан жароҳатларининг оғирлик 
даражасини суд-тиббий баҳолаш мезонларини танлаш масаласини алоҳида таъкидлаш лозим 
( С.Н.Куликов, 2015; И.Г.Жураев, 2023). 
               Тадқиқотнинг мақсади – суд-тиббий экспертиза материаллари бўйича  йирик 
бўғимлар шикастланиши ҳолатларининг турли жиҳатларини таҳлил қилиш. 
              Тадқиқот материали ва усуллари.  Республика суд-тиббий экспертиза илмий-
амалий маркази Тошкент шаҳар филиалида 2021 йилда йўл-транспорт ҳодисаларида йирик 
бўғимларнинг шикастланиши юзасидан ўтказилган тирик шахсларнинг суд-тиббий 
экспертизалари тадқиқот объекти бўлиб хизмат қилди. Бу даврда ўтказилган тирик шахслар 
суд-тиббий экспертизасининг 88,8%и  механик жароҳатлар билан боғлиқ бўлиб, йирик 
бўғинларнинг шикастланиши 350 ҳолатни, яъни ҳами механик шикастланишларнинг 3,3%ини 
ташкил этган. Ушбу ҳолатларнинг 279 таси (79,7%) йўл-транспорт ҳодисаларида вужудга 
келган бўлиб, улар атрофлича таҳлил қилинди.  Ҳар бир ҳолатда экспертиза тайинлаш 
ҳақидаги қарор бўйича воқеа тафсилотлари, тақдим этилган тиббий ҳужжатлар (амбулатория 
картаси, касаллик тарихи, рентгенограммалар ва бшқ.), жабрланганларнинг суд-тиббий 
кўриги натижаси, экспертизани бажариш жараёнида ўтказилган қўшимча текширувлар, 
мутахассисларнинг консультациялари натижаси атрофлича ўрганилди. Ҳар бир кузатув учун 
ўзида 15 белги сақлаган алоҳида карта тўлдирилиб, улар бўйича маълумотлар рақамли кодлар 
билан белгиланди   ва махсус ишлаб чиқилган компьютер дастури бўйича ишлов берилди. 
           Тадқиқот натижалари ва уларнинг муҳокамаси. Транспорт травмаси ҳолларида 
йирик бўғимларнинг шикастланиши кўпроқ эркаклар кузатилиб, улар жами кузатувларнинг 
60,6%ини ташкил этган. Ёш гуруҳлари кесимида энг кўп ҳолат 18-29 ёшлилар гуруҳида 
(28,0%) қайд этилган.  Болалар ва ўсмирларда бундай жароҳатлар анча камроқ учраган 
(тегишли тарзда 9,3 % ва 3,6%). Жабрланганларнинг 25,8%и  50 ёш ва ундан катта бўлган (расм 
1). 

1-расм. Жабрланганларнинг ёш гуруҳлари бўйича маълумотлар 

 
           Йил давомида ҳодисаларнинг учраш мароми ўрганилганда уларнинг ярмидан ортиғи 
(53,0%) иккинчи чоракда рўй бергани қайд этилди. Шу билан бирга йил ойлари бўйича  энг 
катта кўрсаткичлар апрель, март ойларига тўғри келган ( тегишли тарзда 21,1% ва 17,6%). 
           Ҳодисаларнинг содир бўлиш вақти бўйича уларнинг 66,0%ида шикастланиш  соат 07-
18  оралиғида  рўй берган (расм 2). Кузатувларнинг 6,8%и тунги соатларга (00-06) тўғри 
келган. 
 

 
2-расм. Шикастланишдарнинг кун соатлари бўйича кузатилиши. 

 
  Йирик бўғимларнинг жароҳатлари кўпроқ пиёдаларда (57,0%) ва транспорт воситаси 

ҳайдовчисида (29,7%) қайд этилган. Автомобилнинг олдинги ва орқа ўриндиқдаги 
пассажирлар анча камроқ бўлган (тегишли тарзда 6,1% ва 6,5%). Икки ҳолатда (0,7%) 
бўғимларнинг шикастланиши велосипед ҳайдовчисида кузатилган. 

Рис. 2 Шикастланшларнинг кун соатлари бўйича кузатилиши

Суд-тиббий экспертиза маълумотлари бўйича фақат 1 ҳолатда (0,4%)  ҳодисадан сўнг 
тиббий ёрдам кўрсатилмаган. Жабрланганларнинг аксарияти (99,6%) тиббий ёрдамга 
мурожаат қилган бўлиб, экспертиза жараёнида тиббий ҳужжатлар маълумотлари 
шикастланишни суд-тиббий баҳолашда аҳамиятли бўлган. 134 ҳолатда (48,0%%) 
жабрланганлар амбулатор даволаниш билан чекланган бўлса, қолганларида  стационар ва 
амбулатория шароитида тиббий ёрдам кўрсатилган. 

Кузатувларнинг қарийиб тўртдан уч қисмида (74,5%) чекланган травма, яъни битта 
йирик бўғимнинг шикастланиши қайд этилган бўлса, қолганларида икки ва ундан ортиқ 
бўғинларнинг жароҳати аниқланган. Таҳлил натижаларига кўра йўл-транспорт ҳодисаларида 
кўпроқ оёқ бўғимларининг шикастланиши (56,6%) юзага келган. Қўл бўғимларининг 
шикастланиши 25,8% ҳолатда қайд этилган бўлса, 17,6%  ҳолатда қўл ва оёқларнинг икки ва 
ундан ортиқ бўғимларининг травмаси қайд этилган. Алоҳида йирик бўғимлар бўйича кўпроқ 
тизза ва болдир-товон бўғимларининг жароҳатлари аниқланган (тегишли тарзда 29,4% ва 
16,8%) (жадвал 1).  

1-жадвал 
Йўл-транспорт ҳодисаларида йирик бўғимларнинг шикастланиши 

Жароҳатнинг жойлашуви абс % да 
Елка бўғими 21 7.5 

Тирсак бўғими 32 11.5 
Билак-кафт бўғими 9 3.2 

Қўлнинг икки ва ундан 
ортиқ бўғимлари 

 
10 

 
3.6 

Тос-сон бўғими 17 6.1 
Тизза бўғими 82 29.4 

Болдир-товон бўғими 47 16.8 
Оёқнинг икки ва ундан 

ортиқ бўғимлари 
 

12 
 

4.3 
Қўл ва оёқнинг икки ва 
ундан ортиқ бўғимлари 

 
49 

 
17.6 

Жами 279 100 
       

Бойламларнинг ёрилиши билан кечган суяк синиши-бўғимдан чиқиши 17,2% ҳолатда 
аниқланган. 48 ҳолатда гемартроз аниқланган бўлиб, уларнинг фақат иккитасида бўғим ичига 
қон қуйилишининг ўзи бўлган, қолганларида гематроз бўғиматрофи юмшоқ тўқималари ҳамда 
бойламларнинг шикастланиши ва суякларнинг синиши билан кузатилган (жадвал 2). 

2-жадвал 
Йирик бўғим жароҳатларининг морфологик хусусиятлари 

Жароҳатларнинг характери абс. .                 %да 
 

Бўғиматрофи юмшоқ 
тўқималарнинг лат 

ейиши,ёрилиши билан 
суякларнинг синиши 

 
 

80 

 
 

28.7 

Чиқиш 4 1.4 
Бўғиматрофи юмшоқ 

тўқималарнинг лат ейиши, 
ёрилиши билан гемартроз 

 
 

32 

 
 

11.5 
Гемартроз 2 0.7 

Бойламларнинг ёрилиши 1 0.4 
Бойламларнинг чўзилиши 6 2.2 

Гематроз, юмшоқ 
тўқималарнинг лат ейиши 

билан суяк синиши 

 
 

11 

 
 

3.9 
Бўғиматрофи юмшоқ 

тўқималарнинг лат 
ейиши,ёрилиши 

 
80 

 
28.7 

Бойламларнинг ёрилиши 
билан суяк синиши-чиқиши 

 
48 

 
17.2 

Бойламларнинг ёрилиши ёки 
чўзилиши билан гемартроз 

 
14 

 
5.0 

Бўғим соҳасида кесма яра 1 0.4 
Жами 279 100 

         
 Мазкур ҳолатлар юзасидан ўтказиладиган суд-тиббий экспертизаларнинг муҳим 

вазифаларидан бири тан жароҳатларининг оғирлик даражасини аниқлашдир. Юқорида қайд 
этилганидек бу турдаги экспертизаларда мураккаблик асосон оғирлик даражасини 
аниқлашдаги мезонни тўғри танлашдан иборат. Таҳлил материаллари бўйича 74,9% ҳолатда 
оғирлик даражаси соғлиқнинг бузилиши давомийлиги мезони бўйича аниқланган. Умумий 
меҳнат қобилиятини турғун йўқотиш даражасидан 20,8% ҳолатда фойдаланилган. 12 
экспертизада (4,3%) (хайдовчи ва йўловчи - 6 тадан ҳолат) ҳаёт учун хавф мезони қўлланилган 
бўлиб, уларнинг 2 тасида тос ҳалқасининг бутунлиги  бузилиши билан суякларнинг синиши, 
кўкрак ва қорин бўшлиғи ички аъзоларининг шикастланиши аниқланган. 

Жабрланганларнинг 69 тасида (24,7%) шикастланиш  оғир тан жароҳатлари сифатида 
баҳоланган. Бинобарин, ушбу ҳолатларнинг 57 тасида (19,7%) оғирлик даражаси умумий 
меҳнат қобилиятини йўқотиш даражаси мезони бўйича аниқланган. 106 та (38,0%) ҳолатда 
шикастланиш ўртача оғир тарзида белгиланган. 

Йўл-транспорт ҳодисаларининг турли иштирокчиларилда жароҳатларнинг 
хусусиятлари бўйича олинган натижалар шикастланишларнинг тафсилотлари, характери ва 
тан жароҳатларининг оғирлик даражаси борасида бошқа тадқиотчиларнинг маълумотларига 
асосан мос келади (З.С.Хабова, В.А.Фетисов, 2012;  С.Ю. Морозов ва бшқ., 2015; И.Г.Жураев, 
2023). 

Хулоса. Транспорт травмасида йирик бўғимлар жароҳатланиши ҳолатларининг  
таҳлили асосан қуйидаги хулосалар қилиш мумкин: 

1. Йўл-транспорт ҳодисаларида йирик бўғимларнинг шикастланиши кўпроқ 
эркакларда, 18-29 ёшлилар гуруҳида, йилнинг иккинчи чорагида кузатилади.  

2. Йирик бўғимларнинг шикастланиши асосан пиёдаларда ҳамда транспорт 
воситаси ҳайдовчисида  вужудга келади. Асосан чекланган травма юзага келиб, ҳолатларнинг 
ярмига яқинида тизза ва болдир-товон бўғимларининг жароҳатлари қайд этилган.    

3. Жароҳатларнинг характери бўйича кўпроқ  бўғиматрофи юмшоқ тўқималарнинг 
лат ейиши, ёрилиши билан суякларнинг синиши ва бўғиматрофи юмшоқ тўқималарнинг лат 
ейиши, ёрилиши юзага келган. 

4. Жабрланганларнинг 69 тасида (24,7%) шикастланиш  оғир тан жароҳатлари 
сифатида баҳоланган бўлиб, уларнинг 12 тасида ҳаёт учун хавф мезонидан фойдаланилган.  

